Addasiad GJenkins

Gwrth-fwlio 3

	Cefndir

	Mae wythnos gwrth-fwlio yn achlysur blynyddol erbyn hyn. Er hyn, mae bwlio yn para yn yr ysgolion. Nid yw dysgu am fwlio yn ddigon. Pwrpas y cyflwyniad yma ydy edrych tu ôl i ymddygiad pobl a mynd at wraidd y drwg, sef bod casineb yn tyfu yn ein calonnau, a’n bod ni’n pasio’r casineb yma ymlaen i eraill. 

Oedran: Uwchradd

	Paratoi / Defnyddio’r adnodd

	Y ffordd symlaf yw dewis 3 darllenwr hyderus i ddarllen y sgript canlynol. Gydag ychydig o waith paratoi gallai’r sgript gael ei chyflwyno’n eithaf dramatig. Mae’r cyflwyniad PowerPoint yn nodi prif bwyntiau’r sgript ac yn defnyddio lluniau i ddarlunio’r pwyntiau.
Mae’r sgript yn gorffen gyda sialens a gweddi. 

	CYFLWYNIAD

	 

Firws C.A.S ( Sleid 1) 
Cyflwynydd: 

Dyma Newyddion Sianel 7 gyda’r storïau diweddaraf o Gymru heddiw.
(Sleid 2)
 Yn flynyddol fe gawn wythnos i geisio stopio bwlio yn ein hysgolion, ein cartrefi a’n busnesau, ond nid yw bwlio yn dod i ben. Yn ein prif stori edrychwn ar fethiant wythnos gwrth-fwlio. Mae gan Newyddion Sianel 7 adroddiad ecsgliwsif gan un o brif labordai ymchwil Prydain Fawr. Mae’r adroddiad yn datgelu bod gwyddonwyr wedi darganfod FIRWS NEWYDD PERYGLUS.  Nawr, ry’n ni’n mynd yn fyw i safle cyfrinachol tu allan i’r labordy. Yno mae (......enw) yn aros amdanom gyda’r newyddion diweddaraf.
Gohebydd: 

Diolch (enw). Dw i newydd weld yr adroddiad, ac mae’r wybodaeth ynddi yn ddifrifol.
(Sleidiau 3-5)
Mae’r FIRWS C.A.S (sillafu’r gair yn hytrach na’i ddweud) yn heintus dros ben. Nid yn unig ymysg oedolion ond ymysg plant ifanc iach hefyd. Mae gwyddonwyr wedi darganfod y gallwn gario’r FIRWS heb sylweddoli ein bod yn gwneud hynny. 

Cyflwynydd: 

Mae peryg i hyn greu panig. Oes ‘na unrhyw symptomau?
Gohebydd: 

( Sleid 6)
Oes.  Mae’r bobl sy’n cario’r FIRWS yn siarad ac yn cerdded yn ymosodol, hyd yn oed pan mae’r person yn meddwl ei fod yn ymddwyn yn chwareus.
( Sleid 7)
Ond, yn waeth na dim, mae’r FIRWS mor heintus mae’n ei gwneud hi’n amhosibl i unigolyn helpu pobl mewn trafferthion.
(Sleid 8)
Mae ’na sefyllfaoedd difrifol yn datblygu pan mae pobl sy’n cael eu heintio gan y FIRWS yn dioddef o boen meddwl difrifol, yn byw dan straen, ac mewn rhai achosion erchyll yn.....marw. 
Mae Professor Matthews, un o brif wyddonwyr y labordy, yma i esbonio mwy am y FIRWS. 

PROFESSOR: 

Am flynyddoedd ry’n ni wedi methu deall pam nad yw dysgu pobl am beryglon bwlio yn ddigon i stopio bwlio rhag digwydd. Mae’r FIRWS C.A.S yn esbonio’r cyfan.
Gohebydd: 

Oes na wellhad o’r FIRWS, professor? 
PROFESSOR: 

(Sleidiau 9-10)
Mae’r ffordd i bobl gael iachad o’r FIRWS C.A.S. y tu mewn i ni! Dim ond i bobl ddilyn cyfarwyddiadau syml mae antibodies yn cael eu rhyddhau i’r system gwaed ac mae’r FIRWS C.A.S yn cael ei ddifrodi.
Gohebydd: 

Rhannwch y gyfrinach gyda ni, er mwyn i’n gwylwyr gael amddiffyn eu hunain.... 
PROFESSOR: 

Ry’n ni wedi cynnal yr arbrawf yma dro ar ôl tro a mae’n gweithio bob amser. Dyma’r cyfarwyddiadau. Fe esbonia i bob gair er mwyn i’r gwylwyr fod yn siŵr beth i’w wneud.
( Sleid 11)
"CARU" –  nid yn y ffordd ramantus, ond y math o gariad cryf sy’n hollol wahanol i gasineb.  Mae casineb yn dymuno’r gwaethaf i eraill, ond mae cariad yn dymuno’r gorau i eraill. 
(Sleid 12)
"DY GYMYDOG" – yn syml, y person sydd nesaf atat ti. Efallai ei fod yn ffrind, dieithryn neu rywun ti ddim yn ei hoffi. 
(Sleid 13)
"FEL RWYT TI’N DY GARU DY HUN." – Dylem garu eraill gymaint ag y dylem garu ein hunain. Dylem fod eisiau’r gorau i’n hunain hefyd.
Gohebydd: 

Dyna’r cyfan am heddiw, mae’n amser ni ar ben. Ein stori ecsgliwsif heddiw felly – sut i stopio’r FIRWS C.A.S. (enw’r gohebydd) Newyddion Sianel 7.
Cyflwynydd: 

Diolch am yr adroddiad. Mae’r Firws CAS yn heintus iawn.  Ond, mae ’na ffordd syml o gael gwared ohono, caru ein cymydog fel ni ein hunain. I bwysleisio felly, dylem ddymuno’r gorau i’r bobl o’n cwmpas, yn union fel dyn ni’n dymuno’r gorau i’n hunain

(Y tri actor i sefyll mewn llinell, troi cefn ar y gynulleidfa, wedyn fesul un troi i wynebu’r blaen....) 
Cyflwynydd: 

Os wyt ti’n fwli, mae’r firws CAS wedi cael gafael cryf arnat ti.  Beth yw’r peth gorau i’r person ti’n pigo arno?  Stopia fwlio, a meddwl am hynna.
Gohebydd: 

Os wyt ti’n cael dy fwlio, rwyt ti hefyd wedi dy heintio hefo’r firws CAS. Beth yw’r peth gorau i’r person sy’n dy fwlio di?  Gadael iddyn nhw gario ymlaen i fwlio pobl, neu ddweud wrth athro neu riant fydd yn gallu eu stopio? Gwna hynna!
PROFESSOR: 

Ti ddim yn fwli.  Ti ddim yn cael dy fwlio. Ond, efallai bod y firws CAS wedi cael gafael ynot tithau hefyd, os ti’n gweld bwlio’n digwydd a gwneud dim i wella’r sefyllfa.  Gwna’r gorau dros eraill – dweud wrth oedolyn beth sy’n digwydd.
Pawb: 

Caru dy gymydog fel rwyt ti’n dy garu dy hun.


	GWEDDI

	Ein Tad,
Sori nad ydym yn gwneud yr hyn ddylen ni.  Sori os ydyn ni wedi brifo eraill wrth fod yn gas.  Sori os ydyn ni wedi gwneud sefyllfaoedd yn waeth.  O Dduw, rho nerth i ni ddeall a derbyn geiriau Iesu i garu ein cymydog.  Helpa ni i fod eisiau’r gorau i eraill bob amser.
Amen. 

